
ᑕᕐᕆᔭᓕᐊᒥᓂᖅ ᓇᑉᐸᖅᑯᓯᕐᓗᒍ-Staking the Claim ᐅᓪᓗᒥ ᓴᖅᑭᖅᑕᖅ 

ᓄᓇᕗᑦ ᒪᓕᒐᓕᐅᕐᕕᖓᓂ 
 

ᐃᖃᓗᐃᑦ, ᓄᓇᕗᑦ (ᔫᓂ 27, 2008) – ᐅᓪᓗᒥ, ᐃᓕᓐᓂᐊᕐᓂᓕᕆᔨᒃᑯᑦ, ᑲᑐᔾᔨᖃᑎᖃᖅᑐᑎᒃ EnTheos 
Films-ᑯᓐᓂᒃ, ᓴᖅᑭᖅᓯᖅᑲᐅᔪᑦ ᑕᕐᕆᔭᓕᐊᒥᓂᕐᒥᒃ ᐊᑎᓕᒃ ᓇᑉᐸᖅᑯᓯᕐᓗᒍ-Staking the Claim. ᑖᓐᓇ 
ᑕᕐᕆᔭᓕᐊᒥᓂᖅ ᐱᔾᔪᑎᓕᒃ ᐃᑲᔪᕈᑕᐅᒍᒪᓪᓗᓂ ᓄᓇᕗᒻᒥᐅᓂᒃ ᖃᐅᔨᓴᕈᓐᓇᖁᓪᓗᒋᑦ ᖃᓄᖅ ᑲᓇᑕᒥ ᐃᓄᐃᑦ 
ᐱᓕᕆᐊᖃᖅᓯᒪᒻᒪᖔᑕ ᐅᑎᖅᑎᑦᓯᒐᓱᐊᖅᑐᑎᒃ ᐊᐅᓚᑦᓯᒍᓐᓇᓂᕐᒥᒃ ᐃᓅᓯᕐᒥᓂᒃ ᓯᕗᓂᑦᓴᒥᓂᓪᓗ. 
ᐋᖅᑭᑦᓱᖅᑕᐅᓯᒪᔪᖅ ᑕᑯᑎᑦᓯᒍᑕᐅᒍᒪᓪᓗᓂ ᐃᓕᓐᓂᐊᖅᑎᓄᑦ ᖃᓄᖅ ᑲᓲᒪᓂᖃᕐᒪᖔᑕ ᑭᖑᓂᑦᑎᓐᓄᑦ ᐊᒻᒪᓗ 
ᐊᑦᓱᕈᕐᓇᖅᑐᒃᑰᕈᑎᒋᕙᑦᑕᖏᓐᓄᑦ ᐅᓪᓗᒥᐅᓕᖅᑐᖅ, ᖃᓄᕐᓗ ᐊᓯᔾᔨᖅᓯᕙᓪᓕᐊᒍᓐᓇᕐᒪᖔᑕ ᓇᒻᒥᓂᖅ 
ᐃᓅᓯᖏᓐᓂ. 
 

ᓄᓇᕗᒻᒥ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ ᐋᖅᑭᑦᓱᐃᕙᓪᓕᐊᔪᑦ ᐃᓕᓐᓂᐊᖅᑎᑦᓯᒍᑎᑦᓴᓂᒃ 
ᐃᓚᒋᔭᐅᓕᕐᓂᐊᖅᑐᓂᒃ ᑕᕐᕆᔭᓕᐊᒥᓂᕐᒧᑦ. ᐱᔾᔪᑎᖓ ᐃᓕᓐᓂᐊᖅᑎᑦᓯᒍᑎᑦᓴᓕᐅᕐᓂᕐᒧᑦ ᐃᓕᓐᓂᐊᖅᑏᑦ 
ᐃᓕᒍᓐᓇᖁᓪᓗᒋᑦ ᐊᑕᖏᖅᑐᒥᒃ ᐃᓄᐃᑦ ᓄᓇᑖᖅᓯᒪᓂᖏᓐᓄᑦ ᐊᖏᖃᑎᒌᒍᑎᒥᒃ. ᓇᑉᐸᖅᑯᓯᕐᓗᒍ 
ᐱᖓᓲᓕᖓᔪᑦ ᑕᕐᕆᔭᓕᐊᒥᓃᑦ ᖃᐅᔨᓴᕈᑕᐅᓯᒪᔪᑦ ᓄᓇᕗᑦ, ᐃᓄᐊᕕᐊᓗᐃᑦ, ᓄᓇᕕᒃ ᐊᒻᒪᓗ ᓄᓇᑦᓯᐊᕗᑦ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂᒃ ᒪᓕᑦᑐᑎᒃ ᐃᓱᒪᒋᔭᖏᓐᓂᒃ ᓯᑕᒪᑦ ᐱᔭᕇᕋᑖᖅᓯᒪᔪᑦ ᓄᓇᕗᑦ ᓯᕗᓂᒃᓴᕗᒻᒥᒃ. 
 

ᓇᑉᐸᖅᑯᓯᕐᓗᒍ ᐃᓕᓐᓂᐊᖅᑎᑦᓯᒍᑎᑦᓴᐃᑦ ᐃᓗᓕᖃᓛᖅᑐᑦ ᐱᖓᓱᓂᒃ ᑕᕐᕆᔭᓕᐊᒥᓂᕐᓂᒃ ᕿᓪᓕᖅᑐᓂᒃ, 
ᐃᓕᓐᓂᐊᖅᑎᑦᓯᔨᓄᑦ ᐊᑐᐊᒐᕐᒥᒃ ᖁᓕᐅᓕᖓᔪᑦ ᐃᓕᓐᓂᐊᕈᑎᑦᓴᐃᑦ ᐊᒻᒪᓗ ᐃᓕᓐᓂᐊᖅᑎᓄᑦ ᑎᑎᕋᕐᕕᑦᓴᐃᑦ 
ᓇᒻᒥᓂᖅ ᐃᓱᒪᒥᓂᒃ ᑎᑎᕋᖃᑦᑕᕈᓐᓇᖁᓪᓗᒋᑦ. ᑕᒪᒃᑯᐊ ᐃᓕᓐᓂᐊᖅᑎᑦᓯᒍᑎᑦᓴᐃᑦ ᐊᑐᐃᓐᓇᕈᓛᖅᑐᑦ ᓄᓇᕗᒻᒥ 
ᐃᓕᓐᓂᐊᕐᓂᓖᑦ 10 ᐅᑭᐊᑦᓵᖑᓕᖅᑲᑦ. 
 

ᐃᐊᑦ ᐱᑯ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐃᓚᐅᖃᑕᐅᖅᑲᐅᔪᖅ ᓴᖅᑭᖅᑕᐅᑎᓪᓗᒍ. “ᓇᑉᐸᖅᑯᓯᕐᓗᒍ-Staking 
the Claim ᓴᓇᔭᐅᑦᓯᐊᖅᓯᒪᔪᒻᒪᕇᑦ ᐃᓱᒪᒋᔭᐅᓯᒪᑦᓯᐊᖅᑐᑎᒃ, ᓱᓕᑦᓯᐊᖅᑐᑎᒃ ᐅᖃᓕᒪᒍᑕᐅᑦᓯᐊᖅᑐᑎᓪᓗ 
ᐊᕐᕌᒍᐃᑦ 30 ᐅᖓᑖᓄᑦ ᐊᑦᓱᕉᑎᒋᓯᒪᔭᖏᓐᓂᒃ ᓴᖅᑭᖅᓯᒐᓱᐊᖅᑐᑎᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂᒃ ᐃᓄᓐᓄᑦ 
ᐅᑭᐅᖅᑕᖅᑐᓗᑦᑖᒥ” ᐅᖃᖅᓯᒪᔪᖅ ᒥᓂᔅᑕ ᐱᑯ. “ᕿᓪᓕᖅᑐᖅ ᑕᕐᕆᔭᓕᐊᒥᓂᖅ ᐃᓕᓐᓂᐊᖅᑎᑦᓯᒍᑎᑦᓴᐃᓪᓗ 
ᓴᙱᔪᒻᒪᕆᐅᓗᑎᒃ ᐱᓕᕆᔾᔪᑎᑦᓴᐅᒍᓐᓇᓂᐊᖅᑐᑦ ᓇᒻᒥᓂᖅ ᑐᑭᓯᒍᑕᐅᒍᓐᓇᕐᓗᑎᒃ ᐃᓄᐃᑦ ᓇᒻᒥᓂᖅ 
ᐊᐅᓚᑦᓯᕙᓪᓕᐊᒍᒪᓕᕐᓂᖏᓐᓂᒃ”. 
 

ᓴᓇᖃᑕᐅᓯᒪᔪᑦ ᑳᑦ ᑲᓚᕆᑕ ᕗᕋᐃ ᐊᒻᒪᓗ ᒥᐅᕆᐊᓐ ᑕᒧ EnTheos Films-ᑯᓐᓂᒃ ᐅᖃᖅᓯᒪᔫᒃ “ᐃᓱᒪᓇᖅᑐᖅ 
ᓄᓇᕗᒻᒥᐅᑦ ᐃᓕᓐᓂᐊᖅᑏᑦ ᑐᑭᓯᐅᒪᓕᕐᓂᐊᕐᖓᑕ ᐃᓄᐃᑦ ᐊᓯᔾᔨᖅᓯᓯᒪᒻᒪᑕ ᑕᐅᑦᑐᖓᓂᒃ ᑲᓇᑕᐅᑉ. 
ᑕᐸᐃᕐᓇᒻᒪᕆᑦᑐᖅ ᑕᒪᓐᓇ ᐅᓂᒃᑳᑦᓴᖅ; ᐃᓄᓕᒫᓄᑦ ᖁᕕᐊᓱᐊᒍᑕᐅᒋᐊᖃᓪᓚᕆᑦᑐᖅ”. 
 

ᓴᓇᔭᐅᓂᒥᓂᖏᑦ    ᑲᑐᔾᔨᖃᑎᒌᒍᑕᐅᓯᒪᔪᑦ EnTheos Films-ᑯᓐᓄᑦ ᐊᒻᒪᓗ ᓄᓇᕗᑦ ᓯᕗᓂᒃᓴᕗᑦ, 
ᐃᑲᔪᖅᓱᖅᑕᐅᓯᒪᓪᓚᕆᑦᑐᑎᒃ ᐃᓕᓐᓂᐊᕐᓂᓕᕆᔨᒃᑯᓐᓂᒃ, ᐅᐊᓪᑕ ᐊᒻᒪᓗ ᑕᓐᑲᓐ ᒍᐊᑕᓐ ᑎᒥᖁᑎᖏᓐᓄᑦ, 
ᒐᕙᒪᑐᖃᒃᑯᑦ ᐱᓕᕆᕕᖏᑦ ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᓯ ᑯᐊᐳᕇᓴᓐ, ᐊᒥᓱᒃᑲᓃᓪᓗ ᐊᓯᖏᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ: 
ᑲᑐᕆᓇ ᒪᒃᓚᐅᑦ 
ᑐᓴᕋᑦᓴᓕᕆᔨᓄᑦ ᐊᐅᓚᑦᓯᔨ, ᐃᓕᓐᓂᐊᕐᓂᓕᕆᔨᒃᑯᑦ 

 (867) 975.5624  (867) 975.5605 
 cmacleod@gov.nu.ca 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ 

ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

